ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.
	Որոշման նախագծի ընդունումը պայմանավորված է Հայաստանի Հանրապետության կառավարության 2025 թվականի ապրիլի 23-ի N 483-Ա որոշման 4-րդ կետի համաձայն ՀՀ քաղաքաշինության կոմիտեին տրամադրված տրանսպորտային միջոցների վերալիցքավորման անհրաժեշտությունով: 
[bookmark: _GoBack]	Վերը նշված որոշումով ՀՀ քաղաքաշինության կոմիտեին հատկացվել է թվով 4 մեքենա և Կառավարական տուն 3 շենքի Կոմիտեին հատկացված ստորգետնյա կայանատեղիում անհրաժեշտ է ավտոմեքենաների լիցքավորման թվով 2 կայան տեղադրել։ 
2. Առաջարկվող լուծումը 
Վերը նշված խնդրի լուծման նպատակով առաջարկվում է.
1. Իրականացնել միջեռամսյակային վերաբաշխում  «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11001. Քաղաքաշինության և ճարտարապետության բնագավառում պետական քաղաքականության մշակման, իրականացման, համակարգման, պլանավորման, մոնիտորինգի, կապիտալ ծրագրերի կատարման, պետական գնումների իրականացման ծառայություն» և 31001 «Քաղաքաշինության  կոմիտեի կարողությունների զարգացում և տեխնիկական հագեցվածության ապահովում» միջոցառումների միջև՝ 700,0 հազար դրամ գումարի չափով (կիսամյակի և ինը ամսվա համար):
2. Իրականացնել վերաբաշխում 1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի 31001 «Քաղաքաշինության  կոմիտեի կարողությունների զարգացում և տեխնիկական հագեցվածության ապահովում» միջոցառման գծով 2025 թվականի հատկացումների շրջանակներում կազմակերպած գնումների ընթացակարգերի արդյունքում ձևավորված տնտեսումների հաշվին՝  700.0 հազար դրամ տնտեսումն ուղղելով ավտոմեքենաների լիցքավորման թվով 2 կայանի ձեռքբերմանը։ 
Միևնույն ժամանակ տեղեկացնում ենք, որ կատարվել է տարեկան արդյունքային ցուցանիշների ճշգրտում 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին»  N 2060-Ն որոշման NN 9 և 9.1 հավելվածներում համապատասխանեցնելով գնումների անվանացանկին (N 10 հավելված): 

3. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 
4.	Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագիծը չի հանգեցնի ՀՀ պետական բյուջեում ծախսերի ավելացման կամ նվազեցման:

5. Կապը ռազմավարական փաստաթղթերի հետ
Հայաստանի Հանրապետության կառավարության 2025 թվականի ապրիլի 23-ի N 483-Ա որոշում:
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

